
ᐃᓄᑦᑎᑐᑦ ᓇᓗᓇᐃᔭᖅᓯᒪᓂᖏᑦ ᐱᓕᕆᐊᒧᑦ (2004-2010) 
 
True North Gems ᑎᒥᐅᔪᖅ ᐅᔭᕋᓐᓂᐊᖃᔅᓴᓂᑦ ᕿᓂᖅᑎᐅᓪᓗᓂ ᕿᓂᕐᓗᐊᑕᖃᖅᑐᑎᑦ ᐊᒻᒪ 
ᐱᕙᓪᓕᐊᑎᑦᑎᓂᕐᒥᑦ ᒥᐊᓕᒐᒥ ᑲᓇᑕᒥᓗ ᐅᕋᑦᑎᐊᕙᓐᓂᑦ ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ. 2004-ᒥᑦ, True North 
ᓇᓖᕌᓚᐅᖅᑐᑦ, ᒪᕐᕉᓐᓂ ᕿᓂᐅᕐᕕᐊᓂᐊᖅᑑᓐᓂᒃ ᒪᕐᕉᒃ ᑭᒻᒥᕈᑦ ᖃᓂᒋᔭᖓᓂᑦ, ᐊᒻᒪ ᐃᖅᑲᓇᐃᔭᕆᐊᓚᐅᖅᑐᑦ 
ᐊᑦᑎᖅᓯᒪᔭᖅᑎᓐᓂᑦ ᕿᓚᓗᒐᖅ ᐅᔭᕋᑦᑎᐊᕙᐃᑦ ᐱᓕᕆᐊᖅ ᖃᓂᒋᔭᖓᓂᑦ ᑭᒻᒥᕈᑦ, ᕿᑭᖅᑖᓗᒃ. ᐊᐅᔭᖓᓂᑦ 
2004, True North ᐅᔭᕋᑦᑕᐅᓚᐅᖅᑐᑦ 5 ᑕᓐᔅ ᖃᐅᔨᓴᕋᔅᓴᓂᑦ ᖃᐅᔨᓴᓚᐅᖅᑕᕗᑦ ᐅᔭᕋᑦᑎᐊᕙᖃᕐᓂᖏᓐᓄᑦ 
ᐱᐅᓂᖏᓐᓄᑦ ᐊᒻᒪ ᐱᐅᓂᖏᑦ. ᖃᐅᔨᓴᕈᑎᒥᓂᐅᔪᑦ ᐱᐅᔫᓚᐅᖅᑐᑦ, ᓇᓗᓇᐃᖅᓯᔪᑦ ᓄᓇᐅᔪᒥᑦ 
ᐃᖅᑲᓇᐃᔭᒃᑲᓐᓂᕆᐊᓖᑦ.   
 
2005-ᖑᑎᓪᓗᒍ, True North ᐱᔭᕇᖅᓯᓚᐅᖅᑐᑦ ᐊᖏᔪᒥᑦ ᕿᓂᕐᓂᒥᑦ ᐱᓕᕆᐊᒥᑦ, ᐱᖃᓯᐅᑎᓪᓗᓂ 
ᐅᔭᕋᑦᑕᖅᑐᑎᑦ 88 ᑕᓐᔅᓂᑦ ᖃᐅᐃᔨᓴᕋᔅᓴᓂᑦ Beluga ᐅᔭᕋᓐᓂᐊᕋᖦᓴᐅᔪᓂ, ᐊᒻᒪ ᐱᔭᕇᖅᓯᓚᐅᖅᑐᑦ 
ᓇᓗᓇᐃᔭᖅᓯᒪᔪᒥᑦ ᓄᓇᖑᐊᓕᐅᓂᕐᒥᑦ ᓇᔪᖅᑕᓪᓗᐊᑕᐅᔪᒥᑦ. ᐸᕐᓇᑕᐅᓯᒪᓚᐅᖅᑐᖅ ᐳᑑᕆᓂᐅᔪᖅ 
ᑭᖑᕙᕆᐊᖅᑎᑕᐅᓚᐅᖅᑐᖅ ᐊᐅᔭᐅᓕᖅᐸᑦ. 2006-ᒥᑦ, True North ᐱᔭᕇᖅᓯᓚᐅᖅᑐᑦ 2000m ᑕᐃᒪᓄᑦ 
ᐳᑑᕆᓂᐅᔪᖅ ᕿᓚᓗᒐᖅ ᓇᔪᖅᑕᓪᓗᐊᑕᐅᔪᒥᑦ. ᑖᓐᓇ ᑐᑭᓯᑎᑦᑎᑲᓐᓂᓚᐅᖅᑐᑦ ᐅᔭᖅᑲᓂᑦ ᓄᓇᐅᑉ 
ᐃᑭᑎᖓᓃᑦᑐᓂᑦ ᐊᒻᒪ ᑎᒥᐅᔪᒥᑦ ᐱᒋᐊᕈᓐᓇᑎᑦᑎᓚᐅᖅᑐᖅ ᓄᓇᓕᕆᓂᕐᒥᑦ ᐊᒻᒪ ᑮᓇᐅᔭᓕᕆᓂᕐᒧᑦ 
ᐊᑐᐊᕋᔅᓴᓯᒥᑦ. True North ᐱᒋᐊᖅᑎᑦᑎᓚᐅᕐᒥᔪᑦ ᐱᓕᕆᐊᑦᑎᐅᕙᐅᔪᖅ ᕿᓂᕐᓂᕐᒧᑦ ᐊᑐᖅᑐᑎᑦ ᖃᐅᒪᔾᔪᑎᒥᑦ. 
 
ᑎᒥᐅᔪᖅ ᐊᖏᓪᓕ2ᒋᐊᖅᑎᑦᑎᓚᐅᖅᑐᖅ ᕿᓂᕐᕕᒋᔪᓐᓇᖅᑕᖓᓂᑦ ᓄᓇᖓᓂ ᑭᒻᒥᕈᑦ 2007-ᒥᑦ, 
ᐃᑲᔪᖅᑐᐃᑲᓐᓂᖅᑐᖅ ᐅᔭᕋᓐᓂᐊᕋᔅᓴᐅᔪᓂᑦ ᒫᐳᓂᑦ ᑭᒻᒥᕈᒻᒧᑦ. ᐊᐅᔭᖓᓂ ᑕᒫᓂ, True North ᐅᔭᕋᓐᓂᐊᖅᑏᑦ 
ᓄᓇᖑᐊᓕᐅᓚᖅᑐᑦ ᑖᒃᑯᓂᖓ  ᐊᒻᒪ ᖃᐅᔨᓴᖃᑦᑕᖅᑐᑎᑦ ᖃᐅᒪᔾᔪᑎᖃᖅᑐᑎᑦ UV ᕿᓂᕐᓂᕐᒥᑦ. ᒥᑭᔪᖅ (3 
ᑕᓐ�) ᖃᐅᔨᓴᕋᔅᓴᐅᔪᑦ ᐱᔭᐅᓚᐅᖅᑐᑦ ᓄᑖᒥᑦ ᖃᐅᔨᔭᐅᕋᑖᖅᑐᓂᑦ ᓄᓇᖑᐊᒥᑦ ᓇᓗᓇᐃᖅᑕᐅᓯᒪᔪᖅ, 
ᐊᑎᖃᖅᑐᑦ ᑭᑦᑐᕆᐊᖅ, ᐊᒻᒪ ᐊᐅᓪᓚᑎᑦᑎᓚᐅᖅᑐᑦ ᖃᐅᔨᓴᕋᔅᓴᓂᑦ ᐋᓐᑎᐅᕆᔪᒧᑦ. 
 
2008 ᐱᓕᕆᐊᖑᓚᐅᖅᑐᑦ ᐊᕕᑦᑕᐅᓯᒪᓚᐅᖅᑐᑦ ᑭᒻᒥᕈᒻᒥᑦ ᐃᖅᑲᓇᐃᔭᕐᕕᓪᓗᐊᑕᐅᔪᒥᑦ ᐊᒻᒪ ᓄᑖᖅ 
ᐱᔭᐅᕋᑖᕐᓂᑯᒃ ᖃᐅᔨᓴᓂᕐᒧᑦ ᐱᔪᓐᓇᐅᑦ ᖃᓂᒋᔭᖓᓂ Crooks Inlet, 150km ᓂᒋᖓᓂ ᕿᑭᖅᑖᓗᒃ; 
ᐱᓕᕆᐊᖑᓚᐅᖅᑐᑦ Crooks Inlet ᒪᓕᒐᖃᖅᑎᑕᐅᔪᑦ ᐊᓯᐊᓄᑦ ᐃᒥᕐᒧᑦ ᓚᐃᓴᓐᓯᒧᑦ. ᑭᒻᒥᕈᒻᒥᑦ ᐱᓕᕆᐊᖑᔪᑦ 
ᐱᖃᓯᐅᑦᔨᔪᑦ UV ᕿᓂᕐᓂᕐᒥᑦ ᖃᐅᔨᓴᓂᕐᒥᑦ, ᓄᓇᖑᐊᓕᐅᕐᓂᖅ ᐊᒻᒪ ᓄᓇᐅᑉ ᖃᓄᐃᓕᖓᓂᖏᑦ. ᒥᑭᔪᑦ 
ᖃᐅᔨᓴᕋᔅᓴᐃ ᐱᔭᐅᓚᐅᖅᑐᑦ ᖃᐅᔨᔭᐅᕋᑖᖅᑐᒥᓂᕐᒥᑦ, ᑕᐃᔭᐅᔪᖅ ᐊᕿᒡᒋᖅ, ᐊᒻᒪ ᖃᓪᓗᓈᑦ ᓄᓇᖓᓐᓄᑦ 
ᐊᐅᓪᓚᑎᑦᑎᓚᐅᖅᑐᑦ ᓵᐸᐃᔪ ᐅᔭᕋᑦᑎᐊᕙᓐᓂᑦ ᖃᐅᔨᓴᕋᔅᓴᓂᑦ.  
 
ᐱᓕᕆᐊᖑᔪᑦ 2009-ᒥᑦ ᑭᓪᓕᖃᖅᑎᑕᐅᓚᐅᖅᑐᑦ, ᐊᒻᒪ ᑭᒻᒥᕈᒻᒧᓕᒫᐸᓗᒃ ᑭᓪᓕᖃᖅᑎᑕᐅᓚᐅᕐᑐᑦ. 
ᐱᖃᓯᐅᑎᓚᐅᖅᑐᑦ ᑲᒪᑦᑎᐊᕐᓂᖅ ᐊᒻᒪ ᒪᑭᒪᑎᑦᑎᓂ ᐃᖅᑲᓇᐃᔭᐅᑎᓂᑦ ᐊᒻᒪ ᖃᐅᔨᓴᖃᑦᑕᕐᓃᑦ ᑖᒃᑯᓂᖓ 
ᖃᐅᔨᓴᕐᕕᐅᔪᓂᑦ ᐅᔭᕋᑦᑎᐊᕙᓐᓂᑦ. ᖃᐅᔨᓴᕐᓂᖃᓗᐊᓚᐅᖏᑦᑐᑦ ᐱᔾᔪᑎᒋᓪᓗᒍ ᓯᓚᕐᔪᐊᒥᑦ ᑮᓇᐅᔭᓕᕆᓂᕐᒧᑦ 
ᐊᑦᑕᓇᕐᓂᕆᔭᖓᓄᑦ ᐊᕐᕌᒍᒋᔭᖓᓂᑦ. 
 
True North ᐅᑉᐱᕈᓱᑦᑐᑦ ᐱᑕᖃᕈᓐᓇᕐᓂᖓᓂᑦ ᕿᓗᒐᖅ ᖃᐅᔨᓴᕐᕕᐅᔪᒥᑦ, ᑲᔪᓰᓐᓇᑎᑦᑎᔪᒪᓂᐊᖅᑐᑦ 
ᖃᐅᔨᒪᓕᖅᐸᓪᓕᐊᓂᖏᓐᓂᑦ ᐅᔭᖅᑲᓂᑦ ᓄᓇᒥᑦ ᐱᖁᑎᒋᔭᐅᔪᓕᒫᒥᑦ. ᖃᐅᔨᓴᕐᕕᐅᔪᖅ 
ᐱᑕᖃᕈᓐᓇᑐᐃᓐᓇᕆᐊᖃᕐᒥᔪᖅ ᒥᑭᔪᓂᑦ ᐅᔭᕋᑦᑎᐊᕙᓐᓂᑦ ᐅᔭᕋᓐᓂᐊᕋᔅᓴᓂᑦ ᓯᕗᓂᔅᓴᑎᓐᓂᑦ. 
ᓇᓗᓇᐃᖅᑕᐅᕙᓪᓕᐊᓂᖓ ᐊᖏᓂᖓ, ᐱᐅᓂᖓ, ᖁᕙᓯᓐᓂᖓᓘᓐᓃᑦ ᐅᔭᕋᑦᑎᐊᕙᐃᑦ ᑮᓇᐅᔭᓕᕆᓂᕐᒧᑦ 
ᐊᑯᓂᐅᓯᒪᔪᖅ; ᐅᔭᕋᓐᓂᐊᕋᔅᓴᐃᑦ ᑭᒻᒥᕈᒻᒥᑦ ᐊᔾᔨᐅᖏᑦᑐᑦ. ᓇᓗᓴᐃᖅᑕᐅᓂᕆᓂᐊᕐᒥᔭᖓ ᐱᕙᓪᓕᐊᓂᖓᒍᑦ 
ᐅᔭᕋᓐᓂᐊᕐᕕᐅᔪᖅ ᖃᓄᑎᒋ ᒪᑐᐃᖓᔪᓐᓇᕋᔭᕐᒪᖔᑦ, ᐊᒻᒪ ᐃᓚᓕᐅᔾᔭᐅᓂᐊᑦᕝᖅᑐᑦ ᑮᓇᐅᔭᓕᕆᓂᕐᒥᑦ.  
 
ᐅᓪᓗᒥᒧᑦ True North ᖁᕕᐊᓱᑦᑐᑦ ᖃᐅᔨᓴᕈᑎᒋᓯᒪᔭᖏᓐᓂᑦ ᐅᓪᓗᒥᒧᑦ, ᐊᒻᒪ ᐃᖅᑲᓇᐃᔭᒃᑲᓐᓂᕈᒪᓂᐊᖅᑐᑦ 
ᖃᓂᒋᔭᖓᓂᑦ ᐊᕐᕌᒍᓂᑦ ᐊᒥᓱᓂᑦ ᐊᒡᒋᖅᑐᓂᑦ.  


